
Dikgele tsa Bao ba Dirileng Sentle Go Mophato wa Marematiou

Ka tirisano le Lefapha la Thuto, re ne ra tshwara moletlo wa rona wa go aba dikgele, o o neetsweng go tlotla Mophato wa Marematlou wa 2022.

Ka nako ya moletlo, baithuti ba le 37 go tswa kwa dikolong go ralala Karolo ya Sedika sa Ramotshere Moiloa ba ne ba tlotlomadiwa le go abelwa sekgele ka ntlha ya
diphitlhelelo tsa bona tsa thuto, jaaka karolo ya lenaneo la Botswerere go tsa Thuto ya Mophato wa Marematlou.

Lenaneo le ikaeletse go tlhotlheletsa le go tlotlomatsa diphitihelelo tsa thuto tsa baithuti ba marematiou kwa dikolong go ralala Karolo ya Sedika le go fhotlheletsa baithuti
ba marematlou ba isago go dira ka natla go tsweletsa dithuto tsa bona kwa ditheong tsa thuto e kgolwane.

Baithuti ba ba dirleng sentle thata ba ne ba newa di laptop, tablets le disetifikeiti - tse di neng di abelwa baithuti ba ba boneng maduo a a kwa godimo go nngwe le
nngwe ya dithuto tse di mo lenaaneng le yo o boneng maemo a a kwa godimo mo dithutong tsotlhe. Palogotihe ya di laptop dile 20 le di tablets dile 21 di ne tsa abiwa
kwa moletlong wa dikgele.

Lenaneo la Puisano ya

Tlhabololo ya SMME

Ka di 28 Mopitlwe, re dirile mmogo le Lefapha la Thabololo ya Loago go
tshwara le go tsamaisa puisano kwa Groot Marico le sethopha sa baswa
bao ba alogileng go fswa go Lenaneo la Thabololo ya Bokgoni ka 2022.

Setlhopha seno sa dialogane se amogetse NQF Level 3 go ‘Bridal Styling
& Make-Up’, le NQF Level 2 go Braiding & Dreadlocking; Shampooing &
Conditioning; Relaxing; mmogo le Barbering.

Maitlhomo a puisano e ne e le go flhaloganya mofuta wa tshegetso o
dialogane di o thokang go ba kgontsha go tswelela go dirisa bokgoni jo
ba bo amogetseng go tswa mo lenaneong. Bangwe ba batsaakarolo
ba setse ba fhamile dikgwebo, fa ba bangwe ba na le kgatlhego ya go
nna le dikgwebo tsa bona.

Go ba thusa go fitlhelela maikaelelo a bona, baswa ba tla flamelwa ka katiso ya tlaleletso e e thokegang ka maphata a puso a a farologaneng le ditheo. Zeerust Solar e
ikaelela go thusa di SMME ka didiriswa le tshegetso e e thokegang go thoma le go tsweletsa dikgwebo tsa bona.

Lenaneo la go Boela Sekolong

Jaaka karolo ya lenaneo la go boela sekolong, re dirisana le Lefapha la Thuto le
Mmasepala wa Selegae wa Ramotshere Moiloa go aba dithako tsa sekolo di
feta 800 go baithuti ba dikolo fse di fitthelwang mo sebakeng sa 50km sa Solar
Plant.

Lenaneo le thomilwe semmuso ke Mmeiyara wa selegae, Mokhanselara Dina
Pitso, kwa Sekolong se se Potlana sa Gareosenye, fao go neng ga abiwa
dithako dile 100. Mmeiyara o lebogetse tshegetso e e tsweletseng le dikabo tse
di diretfsweng batho ba Ramotshere Moiloa.

Thebolelo ya jenereitara

Ka tirisano le Lefapha la Thuto le Mmasepala wa Ramotshere Moiloa jenereitara ya 15kVA e sa tswa go neelwa jaaka mokgwa wa nakwana wa go mekana le bothata jwa
motlakase.

Maithomo a dikatso tseno ke go tshegetsa baagi ba ba thokang ka go ba tlamela ka ditharabololo tsa eneji e e ntshwafaditsweng. Go ya pele, dikatso tseno di tla netefatsa
gore sekolo se dira ka nonofo le go tlamela ka tikologo e e babalesegileng e bile e siametse thuto.

Kwa moletlong wa neelo, Mmeiyara wa Mmasepala wa , Ramotshere Moiloa, Mokhanselara Dina Pitso o ne a gatelela botlhokwa jwa gore baamegi botlhe ba mmasepala
go dira mmogo go tlhabolola baagi ba Ramotshere ka go matlafatsa dikamano ka maikaelelo a a tshwanang a rebolela baagi ka ditirelo. O ne a tlatsa ka gore, "E le ruri,
jaaka lo solofeditse, le thusa go tsenya Porofense ya Bokone Bophirima mo mmapeng wa naga wa motlakase o o phepa. Re kgala ka bogale ditiro tsotlhe tsa bosenyi,
mme re lebogela gore jaanong jenereitara e sireleditswe sentle.”

MADI A A DIRISITSWENG KA KOTARA GOLAGANYA LE RONA

E ZeerustCommunity

Diura tsa Tiro

B Thabololo ya Kgwebo 15% 28% Mosupologo - Labotlhano: 08:30 — 17:00
| Katlaatlelo Loago/Hearts and Minds
Thuto Molaodi wa Ditiragatso tsa Baagi

Tshepo Kgoloane
021 670 1400 or 082 299 9065
tshepo.kgoloane@eimsafrica.com

